
საქართველოს მთავრობის
განკარგულება №
2017 წლის                                          	                    ქ. თბილისი

საქართველოს მთავრობასა და ბელარუსის რესპუბლიკის მთავრობას შორის დონაციის მიზნით  გასატარებელ ღონისძიებათა შესახებ

„საქართველოს მთავრობის სტრუქტურის, უფლებამოსილებისა და საქმიანობის წესის შესახებ“ საქართველოს კანონის მე-5 მუხლის „კ“ ქვეპუნქტის და 27-ე მუხლისა და „უცხოელი კონტრაჰენტების მონაწილეობით ხელშეკრულებების გაფორმებასთან დაკავშირებულ ზოგიერთ ღონისძიებათა შესახებ“ საქართველოს მთავრობის 2010 წლის 11 მაისის N139 დადგენილების შესაბამისად, 
1. მოწონებულ იქნეს: 
ა) Gilead Sciences Irland UC-ის თანხმობის დოკუმენტი, ბელარუსის რესპუბლიკისათვის საქართველოს მიერ 1,500 (ათასხუთასი) ბოთლი ფარმაცევტული პროდუქტის ,,სოვალდი“ (სოფოსბუვირი) 400 მლ. N28, უსასყიდლო დონაციის თაობაზე, ამავე დოკუმენტით გათვალისწინებული პირობების შესაბამისად. 
	ბ) „საქართველოს მთავრობასა და ბელარუსის რესპუბლიკის მთავრობას შორის დონაციისა და ურთიერთთანაშრომლობის შესახებ“ ურთიერთთანამშრომლობის მემორანდუმი; 
გ) საქართველოს შრომის, ჯანმრთელობისა და სოციალური დაცვის სამინისტროსა და ბელარუსის რესპუბლიკის RUP “BELPHARMATSIYA”-ს შორის გასაფორმებელი ხელშეკრულების პროექტი.
2. საქართველოს პრემიერ-მინისტრს გიორგი კვირიკაშვილს/შრომის, ჯანმრთელობისა და სოციალური დაცვის მინისტრს დავით სერგეენკოს მიენიჭოს უფლებამოსილება საქართველოს მთავრობის სახელით ხელი მოაწეროს ამ განკარგულების პირველი პუნქტის „ბ“ ქვეპუნქტით გათვალისწინებულ შეთანხმებას. 
3. დაევალოს საქართველოს შრომის, ჯანმრთელობისა და სოციალური დაცვის სამინისტროს უზრუნველყოს სსიპ „სოციალური მომსახურების სააგენტოს“ ბალანსზე რიცხული, ამ განკარგულების პირველი პუნქტის „ა“ ქვეპუქნტით გათვალისწინებული შესაბამისი მედიკამენტის ბელარუსის რესპუბლიკის მხარისათვის (RUP “BELPHARMATSIYA) გადაცემა. 
4. ამ განკარგულების პირველი პუნქტის ფარგლებში გასაფორმებელ/გაფორმებულ შეთანხმებაში/ხელშეკრულებაში ცვლილებების/დაზუსტებების შეტანის საკითხი გადაწყდეს დოკუმენტის ხელმომწერ მხარეთა შეთანხმებით, საქართველოს მთავრობასთან დამატებით შეთანხმების გარეშე.

პრემიერ-მინისტრი                                                                                                გიორგი კვირიკაშვილი



განმარტებითი ბარათი
საქართველოს მთავრობასა და ბელარუსის რესპუბლიკის მთავრობას შორის დონაციის მიზნით  გასატარებელ ღონისძიებათა თაობაზე

1. ინფორმაცია სამართლებრივი აქტის პროექტის შესახებ 
	ამერიკის დაავადებათა კონტროლის ცენტრის და ჯანმრთელობის მსოფლიო ორგანიზაციის მხარდაჭერით და კომპანია „გილიადის“ კეთილი ნებით, საქართველოს მთავრობამ 2015 წელს დაიწყო მსოფლიოში უპრეცედენტო C ჰეპატიტის ელიმინაციის პროგრამა. 2015 წლის 20 აპრილს ძალაში შევიდა საქართველოს მთავრობის N169 დადგენილება "C ჰეპატიტის მართვის პირველი ეტაპის ღონისძიებების უზრუნველყოფის თაობაზე სახელმწიფო პროგრამის დამტკიცების შესახებ"(N169 დადგენილება), რომელიც ითვალისწინებს C ჰეპატიტით დაავადებულ პირთა დიაგნოსტიკისა და მკურნალობის კომპონენტებს.
 	პროგრამის ფარგლებში გათვალისწინებულია პაციენტთა მკურნალობა ახალი თაობის მედიკამენტით (სოფოსბუვირით/”ჰარვონით“), რომელსაც კომპანია გილეადი უსასყიდლოდ გადმოგვცემს, ხოლო სამინისტრო საჭიროების შემთხვევაში პაციენტებს ინტერფერონითა და რიბავირინით უზრუნველყოფს. N169 დადგენილებით ასევე, დამტკიცებულია მკურნალობის რეჟიმები სხვადასხვა გენოტიპის მქონე პაციენტებისათვის, რომელთა შორის უმეტესად გამოიყენება ,,ჰარვონის“ შემცველი რეჟიმები.
	პროგრამის განხორციელების პერიოდში სსიპ სოციალური მომსახურების სააგენტოს ბაზაში დარეგისტრირებულია 32 500 პაციენტი, მკურნალობა დაწყებული აქვს - 32 000-მდე პაციენტს, მკურნალობის კურსი დაასრულა - 22 000 -მდე პაციენტმა. განკურნების მაჩვენებელი სოვალდის შემცველ რეჟიმებში 81%, ხოლო ჰარვონიან რეჟიმებში 97-98% - მდე მერყეობს.
	პროგრამის მიმდინარეობის პროცესში, სულ გახარჯულია 86438 კოლოფი ჰარვონი და 33 537 კოლოფი სოფოსბუვირი (სოვალდი). 
 	მოცემულ ეტაპზე, სამინისტროს აქვს შესაძლებლობა, ბელარუსის რესპუბლიკის მთავრობას, დონაციის სახით, მოთხოვნის შესაბამისად (ბელარუსის რესპუბლიკის ჯანდაცვის სამინისტროს 29 აპრილის N14-5/1681 წერილი), უსასყიდლოდ გადასცეს 1,500 (ათასხუთასი) ბოთლი ფარმაცევტული პროდუქტის ,,სოვალდი“, აღნიშნულის თაობაზე თანხმობა გამოთქმულია გილიად საიენს („გილიადი“) მიერ, როს საფუძველზეც, საქართველოს მთავრობასა და ბელარუსის რესპუბლიკის მთავრობას შორის ხდება ,,დონაციისა და ურთიერთთანაშრომლობის შესახებ“ მემორანდუმის პროექტის გაფორმება, რომელიც წარმოადგენს ზოგად, ჩარჩო, დოკუმენტს, რომლის საფუძველზეც, შემდგომში, საქართევლოსა და ბელარუსის რეპუბლიკის მხარეებს (საქართველოს შრომის, ჯანმრთელობისა და სოციალური დაცვის სამინისტროსა და ბელარუსის რესპუბლიკის RUP “BELPHARMATSIYA) შორის ფორმდება კონკრეტული ხელშეკრულება, სადაც განსაზღვრულია მედიკამენტის გადაცემის კონკრეტული ღონისძიებები და პირობები.
	განკარგულების პროექტი ასევე ითვალისწინებს მემორანდუმზე ხელმომწერი პირისათვის ხელმოწერის უფლებამოსილების მინიჭებას და საქართველოს შრომის, ჯანმრთელობისა და სოციალური დაცვის სამინისტროსათვის დავალებას, რათა მან უზრუნველყოს სსიპ „სოციალური მომსახურების სააგენტოს“ ბალანსზე რიცხული, ამ განკარგულების პირველი პუნქტის „ა“ ქვეპუქნტით გათვალისწინებული შესაბამისი მედიკამენტის ბელარუსის რესპუბლიკის მხარისათვის (RUP “BELPHARMATSIYA) გადაცემა. 


2.პროექტის მიღებით გამოწვეული საფინანსო-ეკონომიკური შედეგების გაანგარიშება 
პროექტი ითვალისწინებს 1,500  (ათასხუთასი) ბოთლი მედიკამენტის ბელარუსის რესპუბლიკის მხარისთვის გადაცემას. 
წარმოდგენილი პროექტის მიღება არ უკავშირდება სახელმწიფო ბიუჯეტიდან დამატებითი სახსრების გამოყოფას.

3. პროექტის მოსალოდნელი შედეგები
	პროექტის განხორციელების შედეგად, მოხდება საქართველოს მხარისათვის C ჰეპატიტის პროექტის განხორციელების პროცესში გამოუყენებელი 1,500 ბოთლი ,,სოვალდის“ (სოფოსბუვირი) ბელარუსის მხარისათვის დონაციის გზით, უსასყიდლოდ გადაცემა, რაც თავის მხრივ, ხელს შეუწყობს ორ ქვეყანას შორის ურთიერთობების მხარდაჭერას, განმტკიცებასა და კეთილგანწყობას. 
4. პროექტის განხორციელების ვადები
განკარგულების პროექტის განხორციელება უკავშირდება შემჭიდროებულ ვადებს. ამდენად, იგი ითვალისწინებს არაუგვიანეს 2017 წლის 10 მაისისა მთავრობებს შორის გასაფორმებელი დოკუმენტის მოწონებას, რომლის მოქმედებაც ასევე უკავშირდება მის საფუძველზე და დონორის პირობების შესაბამისად, გასაფორმებელი კონტრაქტის გაფორმებას და განხორციელებას - საქონლის გადაცემისა და ტრანსპორტირების გათვალისწინებით.  

5. პროექტის ავტორი და წარმდგენი	  
პროექტის ავტორი და წარმდგენია საქართველოს შრომის, ჯანმრთელობისა და სოციალური დაცვის სამინისტრო.

